
JAVNI RED I MIR

Na području Zeničko-dobojskog kantona javni red i mir je narušen u jedanaest slučajeva.

U navedenim događajima intervenisali su policijski službenici i protiv počinilaca preduzeli zakonom predviđene mjere i radnje.

KRIMINALITETKRIMINALITET

Zenica

Dana 04.07.2024. godine, u 03,30 sati, u ulici Stjepana Radića, od strane lica D.S. (1992.) iz Zenice, izvršeno je krivično djelo ''Posjedovanje i

omogućavanje uživanja opojnih droga''. Prilikom pregleda od strane policijskih službenika Policijske stanice Centar kod istog je u futroli za naočale

pronađen sadržaj praškaste materije koja asocira na opojnu drogu. Pronađena materija je oduzeta, a lice lišeno slobode i zadržano u prostorijama za

zadržavanje. Izvršen je uviđaj od strane policijskih službenika Odsjeka kriminalisitčke policije Policijske uprave I.

U toku noći 03/04.07.2024. godine, u ulici Maglajska, od strane nepoznatog lica izvršeno je krivično djelo ''Teška krađa'' u putničko motorno vozilo,

marke ''Citroen'', koje koristi T.S. iz Zenice. Tom prilikom iz vozila je otuđeno vatreno oružje, pištolj, marke ''CZ'' cal. 7,62 mm, vlasništvo Kantonalne

Uprave za šumarstvo ZE-DO Kantona, koji je bio na zaduženju kod T.S.. Izvršen je uviđaj, a daljnji rad na dokumentovanju krivičnog djela

nastavljaju policijski službenici Odsjeka kriminalističke policije Policijske uprave I.

Visoko

Dana 04.07.2024. godine, u 09,05 sati, od strane radnika JKP "Visoko", Č.M. iz Visokog, prijavljena je krađa četiri kontejnera za smeće vlasništvo

navedene firme, a koja je izvršena od strane nepoznatog lica u toku dana 03.07.2024. godine u naseljima Grab i Buzići. Navedena prijava je

evidentirana uz upoznavanje dežurnog tužioca, a daljnji rad na otkrivanju počinioca ovog krivičnog djela nastavljaju policijski službenici

Policijske stanice Visoko.

KakanjKakanj

Dana 04.07.2024. godine, u 09,25 sati, u prostorije Policijske stanice Kakanj, pristupila je L.M. (1981.) iz Kaknja i prijavila da je nad istom u proteklih

mjesec dana izvršena računalna prevara, kojom prilikom je sa njenog računa u BBI banci otuđeno 447,54 konvertibilnih maraka. Sačinjena je

usmena prijava na zapisnik od strane policijskih službenika Policijske stanice Kakanj uz upoznavanje dežurnog tužioca, a daljnji rad na

dokumentovanju ovog krivičnog djela nastavljaju policijski službenici Sektora kriminalističke policije.

U toku noći 03/04.07.2024. godine, u mjestu Podbjelavići, od strane nepoznatog lica izvršeno je krivično djelo ''Teška krađa'' u podrumske prostorije

kuće vlasništvo M.Đ. iz Kaknja. Tom prilikom iz kuće je otuđena motorna pila marke ''Husqvarna'', jedan trimer i 5 litara benzina. Izvršen je uviđaj od

strane istražitelja Policijske stanice Kakanj uz upoznavanje dežurnog tužioca.

TešanjTešanj

Dana 04.07.2024. godine, u 00,10 sati, u mjestu Piljužići, od strane lica S.K. (1999.) iz Tešnja, izvršeno je krivično djelo ''Posjedovanje i omogućavanje

uživanja opojnih droga''. Prilikom pregleda navedenog lica koje se kao suvozač nalazilo u putničkom motornom vozilu, marke ''VW Passat'', kojim je

upravljao S.J. (1998.) iz Tešnja, pronađena je jedna cigareta tzv."džoint" sa sadržajem biljne materije koja asocira na opojnu drogu. Pronađena materija

je oduzeta, a lice lišeno slobode i zadržano u prostorijama za zadržavanje. Izvršen je uviđaj od strane istražitelja Policijske stanice Tešanj uz

upoznavanje dežurnog tužioca.

BEZBJEDNOST SAOBRAĆAJABEZBJEDNOST SAOBRAĆAJA

Dana 04.07.2024. godine, u 01,40 sati, na putu A-1, pravac Zenica-Sarajevo u mjestu Bilješevo, općina Kakanj, dogodila se saobraćajna nezgoda u kojoj

su učestvovali autobus marke ''MAN'' registarskih oznaka NBX 929 kojim je upravljao P.G.F. (1975.) iz Mađarske i teretno motorno vozilo, marke

''Mercedes'' registarskih oznaka O78-J-161 kojim je upravljao Đ.M. (1987.) iz Foče. Tom prilikom vozač Đ.M. je zadobio lakše tjelesne povrede, dok je

suvozač iz istog vozila Đ.M. (1955.) iz Foče zadobio teške tjelesne povrede, konstatovane u Kantonalnoj bolnici Zenica. Izvršen je uviđaj od strane

istražitelja Policijske stanice Kakanj uz upoznavanje dežurnog tužioca.

Na području Zeničko-dobojskog kantona dogodilo se još šest saobraćajnih nezgoda u kojima su dva lica zadobila lakše tjelesne

povrede, dok je na vozilima pričinjena materijalna šteta.

